
Segala puji bagi Allah SWT dan selawat dan salam ke atas junjungan
Rasulullah SAW, ahli keluarga baginda, dan para sahabatnya.

Penulis mengucapkan syukur ke hadrat Ilahi kerana memberikan
kekuatan kepada penulis untuk berkongsi pengetahuan daripada
pengkajian tentang amalan Islam harian daripada tokoh ulama Islam
Maulana Zakariyya al-Khandahlawi yang dikenali sebagai tokoh ilmu hadis.

Tulisan ini akan menfokuskan tentang beberapa perkara yang
berkaitan dengan amalan harian Manzil daripada segi aspek pengenalan,
cara mengamalkan, kelebihan dan senarai bacaan Manzil berserta
dengan terjemahannya, serta akhir sekali dengan sedikit Rumusan.

Semua terjemahan al-Quran yang digunakan dalam buku ini
menggunakan terjemahan tafsir Ustaz Abdullah Basmeih (1999) yang
diterbitkan oleh Jabatan Perdana Menteri dengan sedikit pengeditan
daripada segi bahasa yang lebih terkini.

Manakala segala penggunaan hadis dalam perbincangan tentang
buku ini akan ditakhrijkan terlebih dahulu hadis sebagaimana kaedah
yang diketengahkan oleh Imam al-Nawawi (1983, 1998) dan pengkaji
hanya akan memilih hadis yang pernah dibukukan oleh mana-mana
imam hadis sebagai sebahagian daripada huraian tafsir.

Harapan penulis dengan tulisan ini dimanfaatkan oleh umat
Islam dalam memperkukuhkan amalan kerohanian setiap individu
Muslim agar mereka sentiasa dalam kerahmatan dan perlindungan

Allah SWT.

Prof. Madya Dr. Kamarul Azmi Jasmi
Akademi Tamadun Islam

Universiti Teknologi Malaysia

2018

PENGENALAN

Buku kecil ini akan membincangkan serba sedikit tentang cara
mengamalkan bacaan Manzil, susunan bacaan Manzil berdasarkan
hadis, dan ayat bacaan Manzil bersama dengan terjemahannya.

CARA MENGAMALKAN MANZIL

Dibaca sehari dua kali, iaitu pada waktu pagi dan petang sebagaimana
galakkan Allah SWT untuk bertasbih dan mengingatinya pada waktu
pagi dan petang dalam firman-Nya:

Maksud: Dan bertasbiblah kamu kepadaNya pada waktu pagi
dan petang. (42)
(Surah al-Abzab, 33: 42)

Dalam ayat yang lain pula Allah SWT juga berfirman:

~

Maksud: Dan sebutlah dengan lidah atau dengan hati akan nama
Tuhanmu (di dalam dan di luar solay), pada waktu pagi dan petang; (25)

(Surah al-Insan, 76: 25)

Sekiranya ingin diamalkan sekali sehari sebaik-baiknya dibaca
pada waktu malam khususnya selepas Maghrib dan sebelum tidur
dengan bacaan yang tetap pada waktu yang sama mengikut kesesuaian



masa seseorang. Sebagai contoh terdapat hadis yang menyuruh seseorang
Muslim itu membaca 100 ayat pada malam hari sebagaimana hadis

berikut (Ahmad, 2001: 16958; Al-Darimi, 2000: 3493):

Maksud: Tamin al-Dari RA berkata, “Rasulullah SAW bersabda, “Sesiapa
yang membaca 100 ayat pada waktu malam, maka seolah-olah dituliskan
untuknya pabala bangun solat sepanjang malam.

(Ahmad)

Dalam satu hadis yang lain pula, tuntutan membaca 100 ayat
pada waktu malam menyebabkan seseorang tidak digolongkan sebagai
orang yang lalai. Hadis ini menyatakan (Al-Darimi, 2000: 3491):

Maksud: Abu Darda’ menceritakan bahawa Nabi SAW bersabda,
“Sesiapa yang membaca 100 ayat pada waktu malam, maka dia tidak
akan digolongkan sebagai orang yang lalai.

(Al-Darimi)

Sebagai tambahan menurut Imam Al-Nawawi (1983), sekiranya
seseorang sudah menetapkan bacaan rutinnya pada malam hari namun
dia mengalami sedikit kesibukan seperti bermusafir atau sebagainya
yang menghalang untuk dia melakukannya seperti biasa, maka dia



boleh menghabiskan bacaan tersebut sebagai ganti sebelum masuk waktu
Zohor pada keesokkan harinya.

Atas galakan membaca sekurang-kurang 100 ayat al-Quran ini,
maka beberapa tokoh mencadangkan bacaan yang dipanggil Manzil
sepertimana yang dicadangkan oleh Maulana Zakariyya Al-Khandahlawi
(t.th.) bersumberkan dalil hadis (Ahmad, 2001: 21174) dan bacaan
al-Ma’thurat sebagaimana yang dicadangkan oleh Al-Banna (t.th.).

KELEBIHAN DAN SENARAI AYAT MANZIL

Subtajuk ini akan menjelaskan kelebihan dan menyenaraikan
keseluruhan bacaan al-Quran yang dijadikan sebagai Manzil untuk
dibaca sehari dua kali atau sehari sekali sebagai mana yang diutarakan
oleh Al-Khandahlawi (t.th.). Susunan bacaan al-Manzil oleh beliau
sebenarnya diambil daripada sumber hadis Nabi berikut, iaitu (Ibn
Majah, 2009: 3549; Ahmad, 2001: 21174):

Maksud: menceritakan kepadaku Ubay bin Ka'ab berkata, “Aku berada
di sisi Nabi SAW, kemudian datanglah seorang Arab badwi dan berkara,
“Wahai Nabi Allah, saya mempunyai seorang saudara lelaki yang sedang
sakit.” Nabi bertanya, “Apa sakitnya?” Dia menjawab, “Dia terkena penyakit
gila.” Nabi bersabda, “Bawa dia kemari.” Kemudian dia dihadapkan
kepada Baginda SAW dan Baginda Nabi SAW memohonkan perlindungan
untuknya dengan membaca fatibat al-kitab (surat al-Fatihah), empat
ayat permulaan surat al-Bagarah, dua ayat berikut ini, ()33 2581 5)
(Dan Tubanmu adalah Tuban yang Maha Esa) (al-Bagarah: 163) dan
ayat kursi. Lalu tiga ayat terakhir dari surat al-Bagarah. satu ayat dari
surat Ali Tmran: (3 M)A Y A 33) (Allah menyatakan bahwasanya
tidak adia Tuban melainkan dia (yang berhak disembah) (Ali T mran, 31 8)

satu ayat dari surah al-A'raaf (G233 <320 G 53 @ &5 &)
(Sesunggubmnya Tuhan kamu ialah Allah yang menciptakan langit dan bumi)
(al-A'raf, 7: 54). akhir dari surat al-Mukminun: (GAD & 40 @)
(Matka Maha Tinggi Allah, Raja yang sebenarnya) (al-Mukminun, 23: 116),

satu ayat dari surat al-Jin: (55 Q&4 3) (Dan bahwasanya Maha
Tinggi kebesaran Tuhan kami) (al-Jin, 72: 3), sepulub ayat permulaan
dari surat al-Saffat, tiga ayat terakbir dari surat surat al-Hasyr:

(‘h‘ A A (B 3) (surat al-Tkhlas), dan al- Mu awwidbatain (surat al-
Falaq dan al-Nas).” Maka berdirilah laki laki itu seakan- akan
dia tidak pernah terkena sakit sama sekali.”

(Ibn Majah dan Ahmad)

Berdasarkan hadis ini dan hadis yang lain juga (Al-Bukhari, 2001: 5013,
5014, 5015, 5016, 5017, 5018; Ibn Fil, 2001: 32), ringkasnya terdapat
beberapa kumpulan ayat yang dianjurkan untuk dibaca. Senarai yang
lengkap ini sebagai yang disenaraikan oleh Al-Khandahlawi (t.th.). Di sini

disenaraikan ayat tersebut bersama dengan maknanya.



(1) Surah al-Fatihah (1: 1-7)

Maksud: Dengan nama Allah, Yang Maha Pemurah, lagi Maha Mengasibani. (1)
Segala puji tertentu bagi Allah, Tuban yang memelihara dan mentadbirkan sekalian
alam. (2) Yang Maha Permurab, lagi Maha Mengasibani. (3) Yang Menguasai pemerintahan
hari Pembalasan (hari Akbiray). (4) Engkaulah sahaja (Ya Allah) Yang Kami sembah,
dan kepada Engkaulah sahaja kami memohon pertolongan. (5) Tunjukilah kami jalan
yang lurus. (6) laitu jalan orang yang Engkau kurniakan nikmat kepada mereka,
bukan (jalan) orang yang Engkan murkas, dan bukan pula (jalan) orang yang sesat. (7)

(Surah al-Fatihah, 2: 1-7)

(2) Surah al-Baqarah (2: 1-5)

Maksud: Dengan nama Allah, Yang Maha Pemurabh, lagi Maha Mengasihani. Alif,
Lam, Mim. (1) Kitab al-Quran ini, tidak ada sebarang syak padanya (tentang



datangnya dari Allah dan tentang sempurnanya); ia pula menjadi petunjuk
bagi orang yang (hendak) bertaqua; (2) laitu orang yang beriman kepada perkara
yang ghaib, dan mendirikan (mengerjakan) solat serta membelanjakan
(mendermarkan) sebahagian dari rezeki yang Kami berikan kepada mereka. (3) Dan
Juga orang yang beriman kepada Kitab ‘al-Quran’ yang diturunkan kepadamu
(Wahai Muhammad), dan Kitab yang diturunkan dahulu daripadamy, serta mereka
yakin akan (adanya) hari akbirat (dengan sepenubnya). (4) Mereka itulah yang
tetap mendapat petunjuk dari Tuban mereka, dan merekalah orang yang berjaya. (5)

(Surah al-Bagarah, 2: 1-5)

(3) Surah al-Baqarah (2: 163)

Maksud: Dan Tuban kamu ialah Tuban yang Maba Esa; tiada Tuban (Yang berhak
disembah) selain dari Allah, yang Maha Pemurah, lagi Maha Mengasihani. (163)

(Surah al-Bagarah, 2: 163)

(4) Surah al-Baqarah (2: 255-257)

Maksud: Allah, tiada Tuhan (yang berhak disembah) melainkan Dia, Yang Tetap
hidup, Yang Ketal selama-lamanya mentadbirkan (sekalian makhluk-Nya). Yang tidak
mengantuk usabkan tidur. Yang memiliki segala yang ada di langit dan yang ada
di bumi. Tiada sesiapa yang dapat memberi syafaat (pertolongan) di sisi-Nya melainkan
dengan izin-Nya. yang mengetahui apa yang ada di hadapan mereka dan apa
yang ada di belakang mereka, sedang mereka tidak mengetahui sesuatu pun dari
(kandungan) ilmu Allah melainkan apa yang Allah kehendaki (memberitahu
kepadanya). Luasnya Kursi Allah (ilmu dan kekuasaan-Nya) meliputi langit dan
bumi; dan tiadalah menjadi keberatan kepada Allah menjaga serta memelihara keduanya.
Dan Dia lah Yang Maha Tingg (darjat kemuliaan-Nya), lagi Maba Besar (kekuasaan-
Nya) (255) Tidak ada paksaan dalam agama (Islam), kerana sesunggubnya nyata
kebenaran (Islam) dari kesesatan (kufur). Oleb itw, sesiapa yang tidak percayakan taghut, dan
ia pula beriman kepada Allah, maka sesungguhmya ia berpegang kepada simpulan (tali
agama) yang teguh yang tidak akan putus. Dan (ingatlah), Allah Maha Mendengar, lagi
Maha Mengetahui. (256) Allah Pelindung (Yang mengawal dan menolong) orang yang
beriman. la mengeluarkan mereka dari kegelapan (kufur) kepada cahaya (iman). Dan
orang yang kaftr, penolong mereka ialah taghut yang mengeluarkan mereka dari cahaya
(imnan) kepala kegelapan (kufurr). Mereka itulah ahli neraka, mereka kekal di dalammya. (257)

(Surah al-Bagarah, 2: 255-257)



(5) Surah al-Baqarah (2: 284-286)

Maksud: Segala yang ada di langit dan yang ada di bumi adalah kepunyaan
Allah. Dan jika kamu melahirkan apa yang ada di dalam hati kamu atau kamu
memyembunyikannya, nescaya Allah akan menghitung dan menyatakannya
kepada kamu. Kemudian la mengampunkan bagi sesiapa yang dikehendaki-
Nya dan menyeksa sesiapa yang dikehendaki-Nya (menurut undang-undang
peraturan-Nya) Dan (ingatlah), Allah Maha Kuasa atas tiap-tiap sesuatu. (284)



Rasulullah beriman kepada apa yang diturunkan kepadanya dari Tubannya,
dan juga orang yang beriman; semuanya beriman kepada Allab, dan Malaikat-
Nya, dan Kitab-Nya, dan Rasul-Nya. (Mercka berkata), “Kami tidak membezakan
antara seorang dengan yang lain para Rasul-Nya.” Mereka berkata lagi, “Kami
dengar dan kami taat (kami pohonkan) keampunanMu wahai Tuban kami,
dan kepada-Mu jualah tempat kembali.” (285) Allah tidak memberati seseorang
melainkan apa yang terdaya olehnya. In mendapat pahala kebaikan yang
diusahakannya, dan ia juga menanggung dosa kejahatan yang diusabakannya.
(Mereka berdoa dengan berkata), “Wahai Tuban kami! Janganlah Engkau
mengirakan kami salah jika kami lupa atau kami tersalah. Wahai Tuban kam!
Janganlah Engkau bebankan kepada kami bebanan yang berat sebagaimana yang
Englau bebankan kepada orang yang terdahulu daripada kami. Wabai Tuban
kami! Janganlah Engkau pikulkan kepada kami apa yang kami tidak terdaya
memikulnya. Dan maafkanlah kesalahan kami, serta ampunkanlah dosa kami, dan
berilah rahmat kepada kami. Engkaulah Penolong kami; oleh itu, tolonglah kami
untuk mencapai kemenangan terhadap kaum yang kafir.” (286)

(Surah a/-Bagarah, 2: 284-286)

(6) Surah al-A‘raf (7: 54-56)

Maksud: Sesungguhnya Tuban kamu ialah Allah yang menciptakan langit dan
bumi dalam enam masa lalu Ia bersemayam di atas Arasy; Ia melindungi malam
dengan siang yang mengiringinya dengan deras (silih berganti) dan (la pula yang
menciptakan) matahari dan bulan serta bintang, (semuanya) tunduk kepada
perintah-Nya. Ingatlah, kepada Allah jualah tertentu urusan menciptakan (sekalian
makhluk) dan wrusan pemerintahan. Maha Suci Allah yang mencipia dan mentadbirkan
sekalian alam. (54) Berdoalah kepada Tuhan kamu dengan merendah diri dan
(dengan suara) perlaban-lahan. Sesunggubnya Allah tidak suka kepada orang yang
melampaui batas. (55) Dan janganlah kamu berbuat kerosakan di bumi sesudah
Allah menyediakan segala yang membawa kebaikan padanya, dan berdoalah kepada-
Nya dengan perasaan bimbang (kalau-kalau tidak diterima) dan juga dengan
perasaan terlaly mengharapkan (supaya makbul). Sesungguhnya rahmatr Allah itu
dekat kepada orang yang memperbaiki amalannya. (56)

(Surah al-A‘raf, 7: 54-56)

(7) Surah al-Isra’ (17: 110-111)

Maksud: Katakanlah (wahai Mubhammad), “Serulah nama Allah’ atau nama
al-Rahman’, yang mana sahaja kamu serukan (dari kedua-dua nama itu adalah
baik belaka); kerana Allah mempunyai banyak nama yang baik serta mulia.”
Dan janganlah engkau nyaringkan bacaan doa atau solatmu, juga janganlah
engkau perlahankannya, dan gunakanlah sahaja satu cara yang sederhana antara
itw. (110) Dan katakanlabh, “Segala puji tertentu bagi Allah yang tiada mempunyai
anak, dan tiada bagi-Nya sekutu dalam urusan kerajaan-Nya, dan tiada bagi-Nya

penolong disebabkan sesuatu kelemahan-Nya; dan hendaklah englan membesarkan
serta memuliakan-Nya dengan bersungguh-sungguhb!” (111)

(Surah a/-Isra’, 17: 110-111)
(8) Surah al-Mu’minun (23: 115-118)

Maksud: Maka adakah patut kamu menyangla bahawa Kami hanya menciptakan
kamu (dari tiada kepada ada) sahaja dengan tiada sebarang hikmat pada
ciptaan itu? Dan kamu (menyangka pula) tidak akan dikembalikan kepada Kami?
(115) Maka (dengan yang demikian) Maha Tinggilah Allah Yang Menguasai
seluruh alam, lagi Yang Tetap Benar; tiada Tuban melainkan Dia, Tuhan yang
mempunyai Arasy yang mulia. (116) Dan sesiapa yang menyembah tuban
yang lain bersama-sama Allah, dengan tidak berdasarkan sebarang keterangan
mengenainya, maka sesunggubnya hitungannya (dan balasan amalnya yang
Jjahat itu) disediakan di sisi Tubannya. Sesungguhnya orang yang kafir tidak
akan berjaya. (117) Dan berdoalah (wahai Mubammad dengan berkata),
“Wahai Tuhanku, berikanlah ampun dan kurniakan rahmat, dan sememangnya
Engkaulah sahaja sebaik-baik Pemberi rahmat!" (118)

(Surah al-Mu’minun, 23: 115-118)

(9) Surah al-Saffat (37: 1-11)

Maksud: Dengan nama Allah, Yang Maha Pemurabh, lagi Maha Mengasihani. Demi
(hamba-Ku) yang berbaris dengan berderet-deret - (1) (hamba-Ku) yang melarang
(dari kejahatan) dengan sunggubnya - (2) (hamba-Ku) yang membaca kandungan
kitab suci; (3) (sumpah demi sumpah) sesunggubhnya Tuban kamu hanyalah satu
- (4) Tuban (yang mencipta serta mentadbirkan) langit dan bumi dan segala
yang ada di antara keduanya, dan Tuban (yang mengatur) tempat terbit matahari.
(5) Sesungguhnya Kami menghiasi langit yang dekat (pada penglihatan penduduk
bumi) dengan hiasan bintang. (6) Dan (Kami pelihara urusan langit itu) dengan
serapi-rapi kawalan dari (masuk campur) tiap-tiap Syaitan yang derbaka; (7) (dengan
itu) mereka tidak dapat memasang telinga mendengar (percakapan malaskat) penduduk
langit, dan mereka pula direjam (dengan api) dari segala arah dan penjuru, (8) untuk
mengusir mereka; dan mereka pula beroleh azab seksa yang tidak putusputus. (9) Kecuali
sesiapa antara Syaitan itu yang curi mendengar mana-mana percakapan (malaskat),
matea ia diburu dan dikuti (dengan rejaman) api yang menjulang lagi menembusi. (10)
(Setelah nyata keknasaan Kami) maka bertanyalah (wahai Muhammad) kepada mereka
(yang ingkarkan hidupnya semula orang mati): Adakah diri mereka lebib sukar

hendak diciptakan, atau makhluk lain yang Kami ciptakan? Sesunggubnya Kami
mencipta mereka dari tanab liat (yang senang diubah dan diciptakan semula). (11)

(Surah al-Saffa, 37: 1-11)

(10) Surah al-Rahman (55: 33-40)

Maksud: Wahai sekalian jin dan manusia! Kalau kamu dapat menembus keluar
dari kawasan langit dan bumi (untuk melarikan diri dari kekuasaan dan balasan
Kami), maka cubalah kamu menembus keluar. Kamu tidak akan menembus keluar
melainkan dengan satu kekuasaan (yang mengatasi kekuasaan Kami; masakan
dapat)! (33) Maka yang mana satu antara nikmat Tuhan kamu, yang kamu
hendak dustakan? (34) Kamu (wahai golongan yang kufur ingkar dari kalangan
Jjin dan manusia) akan ditimpakan dengan api yang menjulang-julang dan
leburan tembaga cair (yang membakar); dengan yang demikian, kamu tidak
akan dapat mempertahankan diri (dari azab seksa itu); (35) Maka yang mana
satu antara nikmat Tuban kamu, yang kamu hendak dustakan? (36) Selain itu
(sungguh ngeri) ketika langit pecah-belah lalu menjadilah ia merah mawar, berkilat
seperti minyak; (37) Maka yang mana satu antara nikmat Tuban kamu, yang
kamu hendak dustakan? (38) Pada masa itu tiada sesiapapun, sama ada

manusia atau jin, yang akan ditanya tentang dosanya (kerana masing-masing
dapat dikenal menurut keadaannya); (39) Maka yang mana satu di antara
nikmat Tuhan kamu, yang kamu hendak dustakan? (40)

(Surah al-Rabman, 55: 33-40)

(11) Surah al-Hashar (59: 21-24)

Maksud: Sekiranya Kami turunkan al-Quran ini ke atas sebuah gunung, nescaya
enghau melihat gunung itu kbusyuk serta pecah belah kerana takut kepada Allah. Dan
(ingatlah), misal perbandingan ini Kami kemukakan kepada umat manusia, supaya
mereka memikirkannya. (21) Dia lah Allah, yang tidak ada Tuhan melainkan
Dia; Yang Mengetahui perkara yang ghaib dan yang nyata; Dia lah Yang Maha Pemurab,
lagi Maha Mengasihani. (22) Dia lah Allab, yang tidak ada Tuhan melainkan Dia; Yang
Menguasai (sekalian alam); Yang Maha Suci; Yang Maba Selamar Sejahtera (dari segala
kekurangan); Yang Maha Melimpahkan Keamanan; Yang Maha Pengawal serta
Pengawas; Yang Maha Kuasa; Yang Maha Kuat (menundukkan segala-galanya);

Yang Melengkapi segala Kebesaran-Nya. Maha Suci Allah dari segala yang mereka
sekutukan denganNya. (23) Dialah Allah, Yang Menciptakan sekalian makbluk;
Yang Mengadakan (dari tiada kepada ada); Yang Membentuk rupa (makbluk-
Nya menurut yang dikehendaki-Nya); bagi-Nyalah nama yang sebaik-baiknya
dan semulia-mulianya; bertasbibh kepada-Nya segala yang ada di langit dan
di bumi; dan Dia lah Yang tiada banding-Nya, lagi Maha Bijaksana. (24)

(Surah al-Hashar, 59: 21-24)

(12) Surah al-Jinn (72: 1-4)

Maksud: Dengan nama Allah, Yang Maha Pemurab, lagi Maha Mengasihani.
Katakanlah (wahai Muhammad), “Diwahyukan kepadaku, bahawa sesunggubnya:
satu rombongan jin mendengar (afdal-Quran yang aku bacakan), lalu mereka
(menyampaikan hal itu kepada kaumnya dengan) berkata, “Sesunggubnya kami
mendengar al-Quran (sebuah Kitab Suci) yang susunannya dan kandungannya
sungguh menakjubkan! (1) “Kitab yang memberi panduan ke jalan yang betul,
lalu kami beriman kepadanya, dan kami tidak sekali-kali akan mempersekutukan
sesuatu makhluk dengan Tuban kami. (2) “Dan (ketahuilah wabai kaum kamil)
Bahawa sesunggubnya: tertinggilah kebesaran dan keagungan Tuban kita daripada
beristeri atau beranak. (3) Dan (dengan ajaran Al-Quran nyatalah) bahawa
sesungguhnya: (ketua) yang kurang akal pertimbangannya dari kalangan kita
mengatakan terhadap Allah kata-kata yang melampaui kebenaran; (4)

(Surah al-Jinn, 72: 1-4)



(13) Surah al-Kafirun (109: 1-6)

Maksud: Dengan nama Allah, Yang Maha Pemurab, lagi Maha Mengasihani.
Katakanlah (wahai Mubammad), “Hai orang kafir! (1) "Aku tidak akan
menyembah apa yang kamu sembah. (2) "Dan kamu tidak mahu menyembah
(Allah) yang aku sembah. (3) "Dan aku tidak akan beribadat secara kamu
beribadat. (4) "Dan kamu pula tidak mahu beribadat secara aku beribadat.
(5) "Bagi kamu agama kamu, dan bagiku agamaku.” (6)

(Surah al-Kafirun, 109: 1-6)

(14) Surah al-Ikhlas (112: 1-4)

Maksud: Dengan nama Allah, Yang Maha Pemurab, lagi Maha Mengasihani.
Katakanlah (wahai Mubammad), “(Tubanku) ialah Allah Yang Maba Esa; (1)
"Allah Yang menjadi tumpuan sekalian makhluk untuk memohon sebarang
hajat; (2) "la tiada beranak, dan la pula tidak diperanakkan; (3) "Dan tidak
ada sesiapapun yang serupa denganlNya.” (4)

(Surah al-Tkhlas, 112: 1-4)



(15) Surah al-Falaq (113: 1-5)

<

@&UﬂuA@ou $5r558) Jo O E N,
@) 3540 éw.d e ) &35 léetc}@aéj

O A s 2o
Maksud: Dengan nama Allah, Yang Maha Pemurabh, lagi Maha Mengasihani.
Katakanlah (wahai Mubammad), “Abeu. berlindung kepacla (Allah) Tuban yang menciptakan
sekalian makbluk, (1) dari bencana makbluk yang la ciptakan; (2) dan dari bahaya
gelap apabila ia masuk; (3) dan dari kejahatan makhluk yang menghembus-hembus
pada simpulan (dan ikatan); (4) dan dari kejahatan orang yang dengki apabila ia
melakukan dengkinya.” (5)

(Surah al-Falag, 113: 1-5)

(16) Surah al-Nas (114: 1-6)

Maksud: Dengan nama Allah, Yang Maha Pemurab, lagi Maha Mengasihani.
Katakanlah (wahai Mubammad), “Aku berlindung kepada (Allah) Pemulihara
sekalian manusia. (1) Yang Menguasai sekalian manusia, (2) Tuhan yang berhak
disembah oleh sekalian manusia, (3) dari kejahatan pembisik penghasut yang
timbul tenggelam, (4) Yang melemparkan bisikan dan hasutannya ke dalam hati
manusia, (5) (iaitu pembisik dan penghasut) dari kalangan jin dan manusia.” (6)

(Surah a/-Nas, 114: 1-6)

Semua jumlah ayat adalah sebanyak 76 ayat daripada 16 kelompok
petikan ayat al-Quran dan 13 surah al-Quran. Untuk mencukupkan
bacaan malam dengan sekurang-kurangnya menjadi 100 ayat agar
mendapat keutamaan tidak tergolongan dalam golongan orang yang
lalai dan mendapat pahala seolah-olah mendirikan ibadat solat
sepanjang malam, maka dianjurkan untuk menambah bacaan dengan
bacaan surah al-Sajadah (32: 1-30), surah al-Mulk (67:1-30), dan surah
al-Wagqiah (56: 1-97).

RUMUSAN

Beramal dengan bacaan al-Quran dan dan zikir pilihan adalah sesuatu
yang digalakkan dalam Islam. Amalan membaca ayat dan surah khusus
ini sebagai salah satu amalan penting dalam ibadah khususiah dalam
rangka seseorang menjadi insan yang soleh (Jasmi, 2018b, 2018a).
Sudah tentu tokoh besar yang menyusun Manzil atau a/-Ma thurat
sudah mengkaji berdasarkan ilmu mereka bahawa ayat yang dihimpunkan
itu merupakan ayat terbaik yang boleh diamalkan oleh umat Islam
untuk menguatkan kerohanian di samping untuk mendapat pahala
dan tidak tergolongan dalam golongan orang yang lalai.

Selain itu, buku ini juga menyenaraikan segala ayat Manzil dan
terjemahan agar himpunan Manzil ini dipermudahkan untuk orang
ramai membacanya dan mengamalkannya dalam kehidupan mereka.

